
11

A semenâ zizania sempre intento

Fra-i Selvaggi l’iniquo e fra-i Crestien,

O giudicò, che allôa foîse ô momento

De cangiâ in mâ, quanto se fa per ben;

E de vortâ ô stesso divertimento,

Che a conciliâ i Spagnolli co-i Indien

O l’ëa diretto da l’Eroe zeneise

De nêuvi imbroggi in fonte e de conteise.


12

Lê ô saveiva, ch’ascadan e pascioîn

E geniali e pacifiche serate,

E ô conosceiva che i Spagnolli ëan boîn

Non solo a fâ de belle serenate

Dä larga co-a chitara e l’amandoin,

Ma ciù serie co-e belle e ciù immediate;

E ô saveiva che questa propenscion

Di primmi guai në Indie a fù caxon.


13

Cessæ de fæti malapeña i fêughi

Se spandeiva a marmaggia disûnia

In varie squaddre e pe diversci lêughi..

E continuando ä nêutte l’allegria,

Che a-ô giorno aveivan començôu co-i zêughi,

Là veddeivi uña bella compagnia

E là ûn’atra e chi ûn’atra che a intervalli

Fra lô divisi dan prinçipio a-i balli.


14

Favan ballando quelle compagnie

Ch’ëan d’ommi soli, çerti botti e passi,

Çerte rionde intressæ coscì spedie,

Çerti schersci e matteia da paggiassi,

Che divertivan e façeivan rie

O volgo de donnette e di ragassi;

Ma ëan troppo ne-ô so genere innocenti,

E pe-i Spagnolli affæto indifferenti.














[image: ]

[image: ]

Estræto da "https://lij.wikisource.org/w/index.php?title=Pagina:A.Colombiade.Pedevilla.1870.pdf/649&oldid=40888"


				
			

			
			

		
		
		  
  	
  		 
 
  		
  				Ùrtima modìfica a-i 26 nov 2021, a-e ôe 17:37
  		
  		 
 
  	

  
	
			
			
	    Léngoe

	    
	        

	        

	        'Sta pàgina chi a no l'é disponìbile in âtre léngoe.

	    
	
	[image: Wikivivàgna]



				 Sta pàgina chi a l'é stæta cangiâ l'ùrtima vòtta o 26 nov 2021 a-e 17:37.
	O contegnûo o l'é disponìbile in sciâ bâze da licénsa CC BY-SA 4.0, se o no l'é diversaménte specificòu.



				Polìtica in scî dæti privæ
	Informaçioìn in sce Wikivivàgna
	Averténse
	Codice di condotta
	Svilupatoî
	Statìstiche
	Diciaraçión in scî cookie
	Condiçioìn d'Ûzo
	Desktop



			

		
			








